
QORTI TAL-APPELL

IMHALLFIN

S.T.O. PRIM IMRALLEF MARK CHETCUTI
ONOR. IMRALLEF GIANNINO CARUANA DEMAJO
ONOR. IMHALLEF ANTHONY ELLUL

Seduta ta’ nhar |-Erbgha, 30 ta’ Marzu, 2022.

Numru 24

Rikors numru 1158/16/1 JRM

Liquigas Malta Limited (C44954)
V.
Ir-Regolatur ghas-Servizzi tal-Energija u I-llma u il-Prim’ Ministru,

bhala Ministru responsabbli ghall-Energija, illum Ministru ghall-
Energija, I-Intrapriza u zvilupp sostenibbli

1. Dan huwa appell wara kawza intavolata mis-socjeta” attri¢i dwar il-
validita™ tal-Avviz Legali 235 tal-2016 li emenda r-regolament 5A(4) tar-
Regolamenti dwar is-Suq tal-Gass Petroleum Likwefatt (L.S.545.20).
Dan ir-regolament kien originarjament jipprovdi illi meta klijent ahhari li

jirritorna b’'mod permanenti cilindru tal-gass lill-provditur awtorizzat, bhal

ma hija s-so¢jeta” attri¢i, dan il-klijent jigi rifuz I-ammont ta’ depozitu i jkun
hallas u li jkun jidher fuq Il-iréevuta, u fkaz li ma jkollux Il-ir€evuta huwa
ghandu jithallas I-ammont ta’ €5.00. L-Awvviz Legali 134 tal-2016 Zied
proviso ghal dan ir-regolament, fis-sens illi -ammont li ghandu jithallas
lill-klijent Ii ma jkollux I-ircevuta huwa ta’ €15.00 minflok €5.00.
Sussegwentement, permezz tal-Avviz Legali 235 tal-2016, zdied proviso
iehor, li stabilixxa illi I-proviso dwar il-hlas lura ta’ €15.00 ghandu japplika
“ghal ¢ilindri li jistghu jingarru li jittregghu lura ghall-finijiet ta’ restituzzjoni
wara d-29 ta’ April 2016, irrispettivament mid-data, gabel jew wara dik id-
data, meta ¢-cilindru li jista’ jingarr kien gie kkonsenjat lill-klijent ahhari.”
Is-socjeta” attrici tikkontendi illi I-introduzzjoni ta’ dan il-proviso ser ihalli
impatt negattiv serju fugha anke ghaliex ged jitnaqqgas sostanzjament il-
valur tal-azjenda akkwistata minnha minghand I|-Enemalta waqt il-
process tal-privatizzazzjoni peress illi I-ammont tal-customer deposit
liability (cioe™ I-ammont ta’ depoziti li jista’ jkollha thallas lura lill-klijenti
skont il-ligi) ser jizdied. Is-soc¢jeta” attri¢i tikkontendi ghalhekk illi [-Avviz
Legali 235 tal-2016 ghandu jigi dikjarat null, invalidu jew minghajr effett
ghaliex sar ghal ghanijiet mhux xierga jew huwa msejjes fuq
konsiderazzjonijiet mhux relevanti, ghaliex huwa ultra vires tas-setghat
moghtija mill-ligi lill-konvenuti, ghaliex jilledi d-dritt fondamentali taghha
ghat-tgawdija pacifika tal-possedimenti taghha a tenur tal-Artikolu 1 tal-
Ewwel Protokoll tal-Konvenzjoni Ewropea u |-Artikolu 37 tal-Kostituzzjoni

u ghaldagstant imur kontra |-Artikolu 65 tal-Kostituzzjoni u ghaliex huwa

rragonevoli u mhux proporzjonali ghat-tenur tar-regoli tad-dritt

amministrattiv mhux kodifikati li japplikaw fir-rigward tal-ligijiet sussidjariji.

2. F’dawn il-pro¢eduri huma talbu ghalhekk lil Ewwel Qorti sabiex:

“1. Tiddikjara I-Avviz Legali 235 tal-2016 null, invalid u/jew minghajr
effett:

a) Fl-ewwel lok ghat-tenur tal-artikolu 469A tal-Kodi¢i ta’
Organizazzjoni u Pro¢edura Civili (Kap. 12) peress illi l-istess Avviz
Legali jikser il-Kostituzzjoni u/jew jikkostitwixxi eghmil amministrattiv i
huwa ultra vires; u

b) Fit-tieni lok, ghat-tenur tar-regoli tad-dritt amministrattiv li ma
humiex kodifikati permezz tal-artikolu 469A tal-Kodi¢i ta’
Organizazzjoni u Proéedura Civili (Kap. 12) u li japplikaw fir-rigward
ta’ ligijiet sussidjarji peress illi I-istess Avviz Legali huwa ultra vires,
irragonevoli u mhux proporzjonali.

2. Tiddikjara li b’konsegwenza tal-hrug tal-Avviz Legali 235 tal-2016 s-
socjeta attrici gieghda issofri danni;

3. Tiddikjara li l-intimati huwa responsabbli ghal dawn id-danni;

4. Tillikwida d-danni hekk sofferti u li gieghda ssofri, okkorrendi bil-hatra
ta’ periti nominandi;

5. Tikkundanna lill-intimati jew min minnhom ihallsu lis-soc¢jeta’ attrici d-
danni hekk likwidati.

Bl-ispejjez kontra I-intimati jew min minnhom, li huma minn issa ngunti
biex jidhru in subizzjoni u b’riserva ta’ kwalunke azzjoni ohra spettanti
lis-socjeta attri¢i.”
3. Permezz ta’ digriet tat-22 ta’ Frar, 2017, |I-Ewwel Qorti ordnat i
gabel xejn jitressqu provi dwar u jigu decizi t-tielet sas-sitt eccezzjonijiet
preliminari tar-Regolatur konvenut u l-ewwel, it-tieni, it-tielet, ir-raba’ u s-

seba’ e¢cezzjonijiet preliminari tal-Prim Ministru.

4. L-e¢cezzjonijiet preliminari tar-Regolatur konvenut li gew decizi

mill-Ewwel Qorti huma s-segwenti:

“(3) Preliminarjament ukoll, in kwantu |-attri¢i qed titlob it-thassir tal-
Avviz Legali 235 tal-2016 tanht |-artikolu 469A tal-Kap 12, I-azzjoni attriCi
hija legalment infondata billi I-ghemil ta’ regolamenti ma jagax fid-

definizzjoni ta’ “eghmil amministrattiv’ ghall-finijiet tal-istess artikolu
(Art. 469A(1) u (2) tal-Kap. 12).

(4) Preliminarjament ukoll, I-irritwalita’ tal-azzjoni in kwantu |-
Kostituzzjoni tipprovdi ¢ar ir-rimedju ghall-kontestazzjoni tal-validita tal-
ligijiet, inlkuzi legislazzjoni sussidjarji.

(5) Preliminarjament ukoll u minghajr pregudizzju ghas-sueccepit, fkaz
li din il-Qorti jidhirlha li r-regolamenti kontestati jikkostitwixxu ghemil
amministrattiv, I-irritwalita’ tal-azzjoni in kwantu kwalunkwe appell minn
ghemil amministrattiv. mehud taht il-ligi principali, u I-legislazzjoni
sussidjarja, jista’ jsir biss skond ma jipprovdi I-Att dwar ir-Regolatur
ghas-Servizzi tal-Energija u I-llma (Kap. 545) fl-artikoli 31 sa 34, u fit-
termini perentorju hemm provduti.

(6) Preliminarjament ukoll, u minghajr pregudizzju ghas-sueccepit, I-
irritwalita’ tal-azzjoni attrici in kwantu bazata fuq xi “regoli tad-dritt
amministrattiv li ma humiex kodifikati” billi I-ligi tipprovdi ¢ar il-jedd ta’
azzjoni ghall-kontestazzjoni ta’ ghemil amministrattiv, kemm taht il-ligi
specjali applikabbli fdan il-kaz (Kap. 545) u anke tanht il-ligi generali.”

5. L-eccezzjonijiet preliminari tal-Prim Ministru li gew decizi mill-

Ewwel Qorti huma s-segwenti:

“(1) i Preliminarjament, n-nuqqgas ta’ ritwalita’ tal-azzjoni odjerna
stante li I-Kostituzzjoni ta’ Malta tipprovdi |-mod kif |-validita’ ta’ ligi
prinCipali u sussidjarja ghandha tigi kontestata;

(2) i Preliminarjament, in kwantu diretta biex timpunja att legislattiv, |-
azzjoni odjerna, kif proposta bhala azzjoni ta’ stharrig gudizzjarju hija
mproponibbli stante illi tali azzjoni tista’ ssir biss abbazi tal-Artikolu 116
tal-Kostituzzjoni ta’ Malta dan ukoll skont I-insenjament tal-
gurisprudenza in materja u liema azzjoni ghandha tigi ntavolata
guddiem il-Qorti kompetenti u mhux quddiem dina I-Onorabbli Qorti;

(3)Mi preliminarjament ukoll u minghajr pregudizzju ghas-suespost, |-

esponenti je¢epixxi I-inaplikabbilita’ tal-Artikolu 469A tal-Kap. 12 tal-
Ligijiet ta’ Malta jghodd biss ghall-eghmil amministrattiv u mhux ghal xi

eghmil legislattiv. Promulgar ta’ Avviz Legali ma jinkwadrax ruhhu taht
it-tifsira ta’ “eghmil amministrattiv”’ li nsibu fis-subinciz 2 ta’ I-Artikolu
469A tal-Kap. 12 tal-Ligijiet ta’ Malta;

(4) i Preliminarjament ukoll u minghajr pregudizzju ghas-suespost, I-
esponenti jeccepixxi l-inapplikabilita’ ta’ I-Artikolu 469A tal-Kap. 12
ghall-kaz odjerna stante illi s-subartikolu (4) ta’ I-Artikolu 469A tal-Kap.
12 jipprovdi illi I-istess artikolu ma japplikax meta I|-mod ta’
kontestazzjoni jew il-ksib ta’ rimedju dwar xi att amministrattiv
partikolari jkun jista’ jinkiseb quddiem xi qorti jew tribunal imwaqqaf taht
xi ligi ohra. L-esponenti jirreferi ghar-rimedju illi s-socjeta attrici kellha a
disposizzjoni taghha r-rimedju mahsub fl-artikoli 31 sa 34 tal-Att dwar
ir-Regolatur ghas-Servizzi tal-Energija u I-llma (Kap. 545 tal-Ligijiet ta’
Malta) ;

(7) Wi preliminarjament ukoll u minghajr pregudizzju ghas-suespost, I-
esponenti jecCepixxi l-irritwalita’ tal-azzjoni odjerna in kwantu ged issir
abbazi ta’ regoli amministrattivi mhumiex kodifikati stante li [-ligi

tipprovdi b’mod I-iktar ¢ar il-jedd ta’ azzjoni li tista’ tigi intavolata kemm
tant il-Kap. 545 kif ukoll taht il-ligi generali.”

6. Bis-sentenza tal-Prim’ Awla tal-Qorti Civili tat-28 ta’ Frar, 2018, gie

deciz hekk:

“Ghal dawn ir-ragunijiet, il-Qorti gieghda taqta’ u tiddeciedi I-kawza billi:
Tilga’ I-ewwel, it-tieni u t-tielet e¢cezzjonijiet preliminari tal-imharrek
Prim Ministru u t-tielet, ir-raba’ u s-sitt e¢éezzjonijiet preliminari tar-
Regolatur imharrek u ssib li I-azzjoni attri¢i saret hazin u hija irritwali;

Tasjeni milli tgis ir-raba’ u s-seba’ e¢cezzjonijiet preliminari tal-imharrek
Prim Ministru u I-hames ec¢¢ezzjoni preliminari tar-Regolatur imharrek;

Tichad it-talbiet attrici bhala nfondati fil-fatt u fid-dritt; u

Tordna li I-kumpannija attri¢i thallas l-ispejjez tal-kawza.”

7. Is-so¢jeta” attri¢i Liquigas Malta Limited prezentat ir-rikors tal-
appell taghha fl-20 ta’ Marzu, 2018, permezz ta’ liema talbet lil din il-Qorti
sabiex thassar u tirrevoka s-sentenza appellata billi tichad [-ewwel, it-

tieni, it-tielet e¢cezzjonijiet preliminari tal-Prim Ministru u t-tielet, ir-raba’

u s-sitt ec¢ezzjonijiet preliminari tar-Regolatur konvenut, u tordna li I-atti
jigu rinvijati lura lill-Prim’ Awla tal-Qorti Civili sabiex tqis u tiddeciedi |-

eccezzjonijiet preliminari I-ohra u I-mertu tal-kaz.

8. Ir-Regolatur ghas-Servizzi tal-Energija u I-llma prezenta r-risposta
tal-appell tieghu fl-10 ta’ April, 2018, permezz ta’ liema talab lil din il-Qorti
sabiex tichad Il-appell tas-socjeta” attrici u tikkonferma s-sentenza

appellata, bl-ispejjez taz-zewg istanzi kontra s-socjeta” attrici.

9. [I-Prim Ministru bhala Ministru responsabbli ghall-Energija, llum il-
Ministru ghall-Energija, I-Intrapriza u Zvilupp Sostenibbli, debitament
notifikat bir-rikors tal-appell fit-22 ta’ Marzu, 2018, ma prezenta I-ebda

risposta ghall-appell tas-so¢jeta” attrici.

Ikkonsidrat;

10. II-Qorti tqis illi ghandha tibda billi tiddetermina fl-ewwel lok il-
kwistjoni mgajma mill-Ministru konvenut wagqt it-trattazzjoni tal-appell
dwar in-nuqqgas ta’ kompetenza rationae materiae ta’ din il-Qorti. Skont
il-Ministru konvenut din il-Qorti m’hijiex kompetenti rationae materiae
sabiex tiddeciedi dan l|-appell ghaliex |-appell kellu jsir quddiem il-Qorti
Kostituzzjonali ai termini tal-Artikolu 95 (2) (e) tal-Kostituzzjoni. Is-

soc¢jeta’ appellata ma tagbilx ma’ dan |-argument ghaliex I-Ewwel Qorti

ma dahlitx fil-kwistjoni tal-validita’ tal-ligi. 1l-Qorti tqgis illi dan l-argument
m’ghandux mis-sewwa. Is-sentenza appellata ma titrattax is-siwi ta’ xi
ligi ghaliex I-Ewwel Qorti ddeterminat biss numru ta’ eccezzjonijiet
preliminari tal-konvenut u ma danlitx fil-mertu tal-kawza. Huwa minnu li
kien ikun ahjar kieku I-Ewwel Qorti astjeniet milli tiehu konjizzjoni tat-
talbiet attrici minflok ma ¢ahdithom galadarba ma ezaminatx il-kawza fil-
mertu taghha. Pero’, bl-ebda mod ma’ jista’ jinghad li dan huwa appell
minn sentenza dwar is-siwi ta’ xi ligi. Ghalhekk l-argument tal-Ministru
konvenut dwar in-nuqqgas ta’ kompetenza rationae materiae ta’ din il-Qorti

gieghed jigi michud.

11. Is-socjeta’ appellanti targumenta illi I-promulgazzjoni ta’ ligi mir-
ram esekuttiv hija eghmil amministrattiv par excellence ghaliex meta
johrog legislazzjoni sussidjarja, il-Ministru jkun gieghed jagixxi bhala parti
mill-amministrazzjoni tal-pajjiz. Skont is-soc¢jeta’ attrici, I-fatt illi s-
subjecta materia tal-eghmil hija legislazzjoni ma jfissirx illi I-eghmil
m’huwiex amministrattiv, u li fil-fatt I-Avviz Legali 235 tal-2016 kien
ezercizzjoni tal-volonta™ tal-Ministru. Tilmenta illi I-Ewwel Qorti
m’apprezzatx illi d-decizjoni u/jew ordni ta’ Ministru li jippromulga
legislazzjoni sussidjarja, kif inhu delegat li jaghmel mill-Parlament, hija
nnifisha decizjoni ta’ awtorita™ pubblika u ghaldagstant xorta taga’ entro
d-definizzjoni ta’ eghmil amministrattiv li tinsab fl-Artikolu 469A(2) tal-

Kapitolu 12 tal-Ligijiet ta’ Malta. Skont is-soc¢jeta” attri¢i zgur li ma kinitx

I-intenzjoni tal-legislatur li jhalli barra mill-istitut ta’ stharrig gudizzjarju |-

eghmil amministrattiv I-iktar important u dagstant numeruz ta’ ministru.

12. Ir-Regolatur appellat jirribatti illi mid-definizzjoni kontenuta fl-
Artikolu 469A(2) tal-Kapitolu 12 tal-Ligijiet ta’ Malta jidher ¢ar illi I-Artikolu
469A ma japplikax ghall-kaz prezenti. Skont ir-Regolatur appellat ir-
regolament |li s-socjeta’ attrici ged tattakka m’huwiex eghmil
amministrattiv kif definit fl-Artikolu 469A(2) tal-Kapitolu 12 tal-Ligijiet ta’
Malta ghaliex I-Avviz Legali 235 tal-2016 huwa att legislattiv tal-Ezekuttiv
kif awtorizzat b’Att tal-Parlament u ghalhekk ma jista’ qatt jigi kkonsidrat

bhala att amministrattiv.

13. Argumentiehor imressaq mis-socjeta” attrici huwa fis-sens illi anke
kieku [-Artikolu 469A tal-Kapitolu 12 tal-Ligijiet ta’ Malta kellu jigi
interpretat li mhux intiz ghal stharrig gudizzjarju ta’ ligi sussidjarja, jibga’
[-fatt illi skont id-dritt amministrattiv Malti, ligi sussidjarja tista’ tigi
mistharrga mill-grati ordinarji, u dan kif jirrizulta mill-gurisprudenza u d-
dritt Ingliz li fugu huwa bbazat id-dritt amministrattiv fMalta. Targumenta
illi ghalhekk, jekk jigi deciz illi I-Artikolu 469A m’huwiex applikabbli fdan
il-kaz, ghandhom jigu applikati r-regoli tad-dritt amministrattiv Ingliz, bhala
sors ta’ dritt amministrattiv Malti, u |-Avviz Legali 235 tal-2016 jigi

mistharreg gudizzjarjament.

14. F’'danir-rigward ir-Regolatur appellat jargumenta illi dan I-argument
tas-socjeta” attrici ma jregix ghaliex f'dan il-kaz m’hemm I-ebda lacuna

peress illi I-ligi Maltija diga’ tipprovdi kif ligi sussidjarja tista’ tigi ssindikata.

15. Is-socjeta’ attrici targumenta finalment illi I-Artikolu 116 tal-
Kostituzzjoni ma jeskludix l-azzjoni ghal stharrig gudizzjarju ta’ ligi
sussidjarja kif jirrizulta mis-sentenza fl-ismijiet GlobalCapital Fund
Advisors Limited v. Awtorita’ ghas-Servizzi Finanzjarji ta’ Malta
deciza fil-15 ta’ April 2015. Isostni li s-sentenzi li jghidu li legislazzjoni
sussidjarja tista’ tigi sindikata biss mill-Qorti Kostituzzjonali taht I-
Artikolu116 tal-Kostituzzjoni huma kollha bbazati fuq is-sentenza fl-
ismijiet Carmelo Borg v. lI-Ministru responsabbli mill-Gustizzja u I-
Intern et dec¢iza mill-Qorti tal-Appell, u skont is-socjeta’ attri¢i din il-
gurisprudenza hija zbaljata. Issostni i |-fatt li jezisti I-Artikolu 116 tal-
Kostituzzjoni ma jfissirx li m’hemmx lok ghal stharrig gudizzjarju ta’ ligijiet
sussidjarji ghaliex |-actio popolaris u l-azzjoni ta’ stharrig udizzjarju skont
I-Artikolu 469A tal-Kapitolu 12 u fir-regoli tad-dritt amministrattiv mhux
kodifikati huma bbazati fuq principji differenti, jservu funzjonijiet differenti
u I-filosofija warajhom wkoll hija differenti. Targumenta ghalhekk li dawn
l-azzjonijiet m’humiex kontradittorji ghall-ezistenza tal-ohra u hija ghazlet
li tippro¢edi b’azzjoni ta’ stharrig amministrattiv ghaliex tissodisfa r-
rekwiziti kollha biex taghmel hekk, peress li |-interess personali u guridiku

taghha gie pruvat.

16. Ir-Regolatur appellat isostni illi mhuwiex kontestat li li§i sussidjarja
taga’ taht id-definizzjoni ta’ ligi ghall-finijiet tal-Artikolu 116 tal-
Kostituzzjoni. Skont l-appellat, l-azzjoni attrici hija rritwali ghaliex il-
Kostituzzjoni tipprovdi rimedju specifiku kif ghandha tigi kkontestata |-
validita™ tal-ligijiet, u dan jghodd ghal-ligijiet kollha, nkluz ukoll ligijiet
sussidjarji. Isostni li |-pozizzjoni legali fir-rigward tad-distinzjoni bejn
eghmil amministrattiv u ligi sussidjarja llum il-gurnata hija wahda

stabbilita.

17. L-Ewwel Qorti immotivat id-decizjoni taghha b’dan il-mod:

“Illi 1-Qorti sejra tibda I-konsiderazzjonijiet ta’ bixra legali dwar il-kaz billi,
gabel xejn, tistharreg |-ewwel u t-tieni ecécezzjonijiet preliminari
mressga mill-Prim Ministru mharrek u ir-raba’ e¢¢ezzjoni preliminari
mgajma mir-Regolatur imharrek. |z-zewg e¢cezzjonijiet iridu I-Qorti ssib
li I-azzjoni attri¢i ma tiswiex ghaliex il-kontestazzjoni tas-siwi ta’ ligijiet,
maghduda ligijiet sussidjarji, hija stabbilita mill-Kostituzzjoni u ma ssirx
b’azzjoni ta’ stharrig gudizzjarju ta’ eghmil amministrattiv;

llli jidher i I-imharrkin jibnu din I-e¢¢ezzjoni fuq dak li jghid |-artikolu 116
tal-Kostituzzjoni. Dan I-artikolu jaghti s-setgha lil kull persuna li thossha
aggravata b’ligi li, fkull zmien u bla ma ghandha ghalfejn turi interess,
titlob dikjarazzjoni tan-nuqqgas ta’ siwi ta’ dik il-ligi ghal kull raguni li tkun
minbarra inkonsistenza mad-dispozizzjonjiet tal-Kapitolu 1V tal-istess
Kostituzzjoni. II-Qrati taghna jsejhu din I-azzjoni bhala ‘actio popularis’;

i I-kelma “ligi” ghall-finijiet tal-imsemmi artikolu 116 tal-Kostituzzjoni
ta’ Malta nghatat tifsira wiesa’ mill-Qrati taghna |i tinkludi wkoll
legislazzjoni sussidjarja b’dan li ligi sussidjarja tista’ tkun kontestata
wkoll a bazi ta’ dan il-z\provvediment. Mehuda flimkien mal-
interpretazzjoni moghtija mill-Kap. 249, ligi sussidjarja tinkludi “... I-
ghoti jew il-hrug ta’ xi ordni, warrant, skema, regoli, regolamenti, bye-
laws jew dokument iehor.”;

llli fdin il-kawza, dak li tikkontesta Liquigas huwa jekk Qorti, rinfac¢ata
b’azzjoni mibnija fuq I-artikolu 469A, tistax tistharreg agir ta’ Ministru

meta dahhal fis-sehh ligi sussidjarja. L-argument imressagq minn
Liquigas fin-nota ta’ sottomissjonijiet taghha huwa li I-artikolu 116 tal-
Kostituzzjoni ma jeskludix |-azzjoni ghal stharrig gudizzjarju ta’ ligi
sussidjarja, u tghid li, ghall-kuntrarju, min jixtieq jattakka is-siwi ta’ ligi
sussidjarja li taffetwah direttament jista’ jaghmel uzu mill-azzjoni ghall-
stharrig gudizzjarju ta’ eghmil amministrattiv sakemm din ma tkun
azzjoni taht l-artikolu 469A tal-Kap. 12;

llli 1-Qorti ma tagbilx ma’ Liquigas u ma tistax tqis li, b’xi mod, ligi
sussidjarja tissarraf feghmil amministrattiv bl-ebda tigbid tat-tifsira li
tista’ tinghata lil dawk il-kliem. Din il-Qorti tgis dan il-punt gie mistharreg
mill-Qrati taghna u t-tifsira moghtija tidher li hija wahda msejsa fuq I-
apprezzament xieraq tad-distinzjoni bejn dak li jikkostitwixxi att
amministrattiv u dak |i jikkostitwixxi att legislattiv. Huwa ghalhekk
mizmum li: “Meta I-ledislatur, bl-emendi introdotti fl-Artikolu 742 tal-
Kodiéi ta’ Organizzazzjoni u Procedura Civili permezz ta’ IAtt VIII ta’ I-
1981 ipprova jirrestringi u jillimita l-istharrig gudizzjarju ta’ I-eghmil
amministrattiv, kien evidenti li dawn |-emendi ma kienu b’ebda mod
jolqtu jew jirreferu ghall-istharrig gudizzjarju tal-validita® ta’ ligijiet, sia
jekk princ¢ipali u sia jekk sussidjarji. Mod iehor, kien ikun ifisser li dawk
[-emendi kienu jokkozzaw mal-imsemmi Artikolu 116 tal-Kostituzzjoni.
Ghalhekk, anke meta dawn I-emendi gew abrogati fl-1995 u
minflokhom dahal I-Artikolu 469A, kien evidenti li dana l-artikolu ma
kien b’ebda mod intiz biex imiss jew xort'ohra jirregola il-“judicial
review” ta’ ligijiet — stharrig gudizzjarju li baga’ bla mittiefes proprju in
virtu tal-garanzija kontenuta fl-Artikolu 116”;

llli ghaldagstant, fid-dawl ta’ dawn il-konsiderazzjonijiet, il-Qorti tasal
ghall-fehma li I-argumenti mressqa minn Liquigas mhumiex misthoqqa
u tqis li -ewwel zewg§ eccezzjonijiet preliminari mressqa mill-imharrek
Prim Ministru u r-raba’ e¢¢ezzjoni preliminari mressga mir-Regolatur
imharrek huma tajbin u sejrin jintlagghu, u ssib li 1-azzjoni attri¢i ma
tiswiex safejn imressga bhala wahda ta’ stharri§g gudizzjarju ta’ ghemil
amministrattiv;

lIli ghal dak li jirrigwarda t-tielet ec¢ezzjoni preliminari ta’ kull wiehed
mill-imharrkin, din il-Qorti diga’ kellha I-okkazjoni tqis li ligi sussidjarja
(ukoll jekk din tkun mahruga minn Ministru taht is-setghat moghtijin lilu
mil-ligi ewlenija u sewwasew ghaliex hija delega ta’ attivita’ legislattiva)
ma ssirx ghemil amministrattivimma tibga’ ghemil legislattiv, ukoll jekk
tkun ‘delegated legislation’;

llli ghal dak li jirrigwarda r-raba’ u s-seba’ ec¢ezzjonijiet preliminari tal-
imharrek Prim Ministru u I-hames ecc¢ezzjoni preliminari tal-imharrek
Regolatur, il-Qorti ma jidhrilhiex li ghandha ghalfejn tistharrighom. Dan
jinghad ghaliex dawn I-e¢¢ezzjonijiet preliminari huma sussidjarji ghal
dikjarazzjoni li I-azzjoni ta’ stharrig gudizzjarju ta’ ghemil amministrattiv
saret sewwa minn Liquigas. Ladarba din il-Qorti, aktar gabel, sabet i I-
azzjoni ta’ stharrig gudizzjarju ta’ ghemil amministrattiv saret hazin, ma

jifdal I-ebda siwi li wiehed jistharreg jekk Liquigas kellhiex rimedju tanht
ligi ohra li bih tista’ tikseb rimedju ghall-ilmenti taghha;

i jifdal li 1-Qorti tgis is-sitt ec¢ezzjoni preliminari tal-imharrek
Regolatur. Liquigas tghid li jekk kemm-il darba |-Qorti kellha ssib |i |-
azzjoni taghha ma tistax triegi taht I-artikolu 469A tal-Kap 12, xorta
wahda hija mexxiet ghal talba lil din il-Qorti ghal stharrig minnha “ghat-
tenur tar-regoli tad-dritt amministrattiv li ma humiex kodifikati permezz
tal-artikolu 469A”. Tghid li dan hija hasbet ghalih fit-tieni fergha tal-
ewwel talba attrici u ghalhekk I-azzjoni taghha saret sewwa mqar taht
din il-kawzali;

llli I-Qorti ssib li dan l-argument ta’ Liquigas xorta wahda ma jsehhlux
ixejjen din l-e¢¢ezzjoni preliminari. Ghar-ragunijiet li ssemmew meta I-
Qorti kienet qgieghed tqis [-ewwel eccezzjonijiet preliminari, issib li
azzjoni mibnija fuq il-parametri li tahthom ressqitha Liquigas ma jkunux
ritwali langas, ladarba |-qofol kollu tal-azzjoni attrici tibga’ I-Avviz Legali
u n-nuqqas ta’ siwi tieghu u mhux I-ghemil amministrattiv tal-imharrkin;

[l ghalhekk ukoll, din I-e¢¢ezzjoni preliminari hija tajba u sejra tintlaga’;”

Konsiderazzjonijiet ta’ din il-Qorti

18. L-ewwel argument imressag mis-socjeta” appellanti fdan I-appell
huwa fis-sens li |-promulgar ta’ legislazzjoni sussidjarja jikkostitiwixxi
eghmil amministrattiv. 1l-Qorti ma tagbilx ma’ dan |-argument. L-azzjoni
ta’ stharrig gudizzjarju tant I-Artikolu 469A tal-Kapitolu 12 tal-Ligijiet ta’
Malta tista’ ssir fir-rigward mhux ta’ kwalunkwe eghmil amministrattiv,
izda biss fir-rigward ta’ dawk Il-atti ta’ amministrazzjoni pubblika i
jikkostitwixxu eghmil amministrattiv skont kif definit mill-istess artikolu.
Ghalkemm huwa minnu illi t-test Ingliz juza |-kelma “includes’, it-test Malti
juza I-kelma “tfisser”, li hija ta’ portata ferm aktar limitata, ghaliex
tissugerixxi lista ezawrjenti u mhux inklussiva ta’ atti li huma kkonsidrati

bhala eghmil amministrattiv ghal finijiet ta’ dan Il-artikolu. Peress illi huwa

t-test Malti li jipprevali, eghmil amministrattiv jehtieg li jkun jammonta ghal
hrug ta’ xi ordni, licenzja, permess, warrant jew decizjoni, jew xi rifjut fuq
talba ta’ xi persuna. Anke kieku kellu jigi ac¢cettat li |-lista ta’ eghmejjel
amministrattivi hija wahda nklussiva u mhux ezawrjenti, jibqa’ I-fatt illi I-
promulgazzjoni ta’ ligi sussidjarja evidentement mhijiex att amministrattiv,

b’applikazzjoni tal-principju ta’ ejusdem generis.

19. 1I-Qorti ma tagbilx mas-socéjeta” attri¢i illi I-promulgazzjoni ta’
legislazzjoni tikkostitwixxi decizjoni tal-Ministru ghall-finijiet ta’ dan I-
artikolu. ld-decizjoni tal-Ministru li jippromulga ledislazzjoni sussidjarja
mhijiex att amministrattiv ghal finijiet tal-Artikolu 469A tal-Kapitolu 12 tal-
Ligijiet ta’ Malta. Skont il-gurisprudenza, decizjoni sindikabbli taht dan -
Artikolu trid tkun wahda ahharija. F’dan ir-rigward il-Qorti taghmel
referenza ghas-sentenza fl-ismijiet Hamid Rami v. Id-Direttur taé-
Cittadinanza u Affarijiet tal-Espatrijazzjoni et (PA, 07/02/2014), fejn

saret is-segwenti osservazzjoni:

“...mhux kull kitba li tohrog minn hdan xi awtorita’ pubblika tikkostitwixxi
“decizjoni”: biex ikollha dawk il-kwalitajiet, dik il-kitba trid tkun ghalget
kwestjoni jew ilment billi tghid li dik hija I-fehma ahharija tal-awtorita’
pubblika li tkun ghall-ilment jew ghat-talba li jkunu sarulha (Jupiter Co.
Ltd. et vs Awtorita ta’ Malta dwar |-Ambjent u I-Ippjanar, App
03/04/2009).”

20. F’danil-kaz il-promulgar tal-legislazzjoni sussidjarja in kwistjoni ma
sarx b’risposta ghal xi Iment jew talba li saret lil Ministru. Inoltre, I-fatt li I-

Ministru ddecieda li jippromulga legislazzjoni sussidjarja ma jfissirx li dik

id-decizjoni nnifisha tikkostitwixxi eghmil amministrattiv skont I-Artikolu
469A tal-Kapitolu 12 tal-Ligijiet ta’ Malta ghaliex m’hemmx dubbju li din
id-decizjoni ma taghlagx il-kwistjoni, izda ghal kuntrarju tibda I-process
tal-promulgazzjoni tal-ligi sussidjarja. F’dan ir-rigward il-Qorti taghmel
referenza ghas-sentenza fl-ismijiet Carmelo Borg v. Ministru
Responsabbli ghall-Gustizzja (Appell, 08/11/2005) fejn gie spjegat

hekk:

“9. Din il-Qorti ma tistax tagbel ma’ l-appellant li I-ligi sussidjarja in
dizamina u/jew il-bidu fis-sehh taghha jammonta ghal “eghmil
amministrattiv”’ ghall-finijiet ta’ I- Artikolu 469A tal-Kap. 12. Din il-ligi
u/jew il-bidu fis-sehh taghha hija eminentement att jew eghmil
legislattiv, ghalkemm imwettga mir-ram Ezekuttiv tal-Gvern fuq delega
tar-ram Legislattiv. Ghalkemm huwa veru li diversi awturi Inglizi, meta
jirreferu ghal decizjonijiet li jittiehdu mill-amministrazzjoni pubblika,
spiss jiddistingwu bejn funzjonijiet legislattivi, amministrattivi, gudizzjarji
u ministerjali ta’ tali amministrazzjoni pubblika , fis-sistema legali
taghna qatt ma gie dubitat li ligi sussidjarja tista’ tigi sindakata mill-Qorti
ta’ gurisdizzjoni ordinarja — in effetti mill-Prim Awla — biex wiehed jara
jekk tali ligi hix intra vires jew ultra vires is-setghat moghtija mill-
Parlament. Id- dritt ta’ kull persuna li titlob lill-Qorti li hekk tissindika tali
ligijiet illum huwa garantit bl-Artikolu 116 tal-Kostituzzjoni meta moqri
flimkien mad-definizzjoni ta’ “ligi” moghtija fl- Artikolu 124(2) ta’ I-istess
Kostituzzjoni (bi dritt ta’ appell skond kif provvdut fl-Artikolu 95(2)(e) ta’
l-istess Kostituzzjoni, cioe” lill-Qorti Kostituzzjonali u mhux lil din il-
Qorti). Meta I-legislatur, bl-emendi introdotti fl-Artikolu 742 tal-Kodici ta’
Organizzazzjoni u Procedura Civili permezz ta’ I-Att VIII ta’ 1-1981
ipprova jirrestringi u jillimita |-istharrig gudizzjarju ta’ [-eghmil
amministrattiv, kien evidenti li dawn I-emendi ma kienu b’ebda mod
jolgtu jew jirreferu ghall-istharrig gudizzjarju tal-validita® ta’ ligijiet, sia
jekk principali u sia jekk sussidjarji. Mod iehor, kien ikun ifisser li dawk
[-emendi kienu jokkozzaw mal-imsemmi Artikolu 116 tal-Kostituzzjoni.
Ghalhekk, anke meta dawn I|-emendi gew abrogati fl-1995 u
minflokhom dahal |- Artikolu 469A, kien evidenti li dana I-artikolu ma
kien b’ebda mod intiz biex imiss jew xort'ohra jirregola il- “judicial
review” ta’ ligijiet — stharrig gudizzjarju Ii baga’ bla mittiefes proprju in
virtu™ tal-garanzija kontenuta fl-Artikolu 116.

10. Ghandu jigi osservat, inoltre, li d-definizzjoni ta’ “eghmil
amministrattiv” fis-subartikolu (2) ta’ I-Artikolu 469A hija wkoll cara fil-
portata taghha. Ghall-finijiet ta’ I- imsemmi Artikolu 469A |-espressjoni

[12)

ghemil amministrattiv’ tfisser il-hrug ta’ kull ordni, licenza, permess,

warrant, decizjoni jew ir-rifijut ghal talba ta’ xi persuna li jsir minn
awtorita’ pubblika...”. L-argument ta’ I- appellant li ghax il-Ministru
ghazel li jsejjah din il-ligi sussidjarja “ordni” allura din taga’ fid-
definizzjoni ta’ “eghmil amministrattiv’ ghall-finijiet tal-Artikolu 469A
huwa argument li din il-Qorti tista’ biss tikkwalifikah bhala banali. Mhux
biss il-kelma “ordni” fid-definizzjoni imsemmija trid neccessarjament tigi
interpretata eiusdem generis mal- kliem “licenza”, “‘permess”, “warrant’,
“decizjoni” u “rifiut ghal talba”, izda, kif tajjeb osservaw [-appellati fir-
risposta taghhom, il-kelma “ligi” skond I-Att dwar |-Interpretazzjoni (Kap.
249) tinkludi kull dokument li jkollu s-sahha ta’ ligi. Fi kliem iehor, il-
kelma “ordni”, bhalma tista’ tintuza bhala I-isem ta’ xi ligi — minflok, per,
ezempju, ‘regolamenti” — tista’ wkoll tintuza fis-sens ta’ ordni
amministrattiv li jkun jikkwalifika bhala “eghmil amministrattiv’ ghall-
finijiet ta’ I- imsemmi Artikolu 469A. Din il-Qorti taghmilha cara Ii hija
konxja li hemm divergenza bejn it-test Malti u t-test Ingliz tad-
definizzjoni ta’ “eghmil amministrattiv’ — it-test Ingliz ighid
“administrative act’ includes...” — izda, apparti li t-test Malti jipprevali ,
dan ma jnaqgas xejn mill-forza ta’ l-argument kontenuta fdan il-

paragrafu.

11. Punt iehor ta’ minn isemmi fir-rigward ta’ jekk hawn si trattax o meno
ta’ “eghmil amministrattiv” li jaqa’ taht I- Artikolu 469A huwa illi kieku din
il-Qorti kellha taccetta t- tezi ta’ l-attur appellant, ikun ifisser li ghall-
impunjazzjoni tal-validita" ta’ ligi sussidjarja bhalma hi dik in dizamina —
ghax wara kollox l-appellant m’hux ged jikkontesta li |- “Ordni” in
dizamina huwa ligi sussidjarja — ikun japplika t- terminu ta’ dekadenza
ghal tali impunjazzjoni ta’ sitt xhur imsemmi fis-subartkolu (3) ta’ I-
Artikolu 469A, meta ebda tali terminu ma hu previst fl-Artikolu 116 tal-
Kostituzzjoni.”

21. Fid-dawl ta’ dan ghalhekk din il-Qorti tagbel mal-Ewwel Qorti illi ligi

sussidjarja mhijiex sindikabbli taht |-Artikolu 469A tal-Kapitolu 12 tal-

Ligijiet ta’ Malta.

22. Din il-Qorti pero” ma taqbilx illi ligi sussidjarja tista’ tigi sindikata
biss mill-Qorti Kostituzzjonali taht I-Artikolu 116 tal-Kostituzzjoni u li I-
ezistenza ta’ dan l-artikolu tal-ligi tfisser li m’hemm I-ebda mod iehor kif
tista’ tigi mpunjata ligi sussidjarja. Fil-fehma ta’ din il-Qorti n-nuggas ta’

aderenza mal-ligi ordinarja, hjia sindikabbli wkoll mill-Qrati ordinarji. II-

Qorti tqis li Iment bhal dak imressaq mis-socjeta” attri¢i jista’ jigi
mistharred mill-Qrati ordinarji a bazi tal-Artikolu 32(2) tal-Kapitolu 12 tal-
Ligijiet ta’ Malta, li jvesti fihom poteri residwali fejn il-ligi ma tipprovdix
mezz idoneju u effettiv ta’ rimedju. F’dan ir-rigward il-Qorti taghmel
referenza ghad-dedizjoni tal-Prim’ Awla tal-Qorti Civili tat-22 ta’
Settembru, 2021, fl-ismijiet Dina Abraham Tekie v. L-Avukat Generali
illum maghruf bhala I-Avukat tal-Istat fejn dwar is-sindikabbilita™ tas-

siwi ta’ ligijiet sussidjarji ntqal hekk:

“llli I-Qorti tqis li huwa fis-setgha taghha li tara jekk kemm-il darba xi
provvediment li ghandu s-sahha ta’ ligi nharigx sewwa mill-awtorita
moghnija bis-setgha li taghmlu. Dan ifisser li I-ezami jrid isir kemm dwar
il-persuna li tkun ghamlet xi ligi bhal dik u kif ukoll dwar jekk il-persuna
li kienet moghtija s-setgha li taghmel ligi bhal dik bagghetx fil-limiti ta’
dik is-setgha jew marritx lil hinn minnhom. Fil-kaz ta’ legislazzjoni
sussidjarja, il-Qorti trid dejjem tkejjel is-setghat tal-awtorita” li taghmel
ligi sussidjarja mas-setghat li jkunu nghataw fil-ligi ewlenija ghaliex
huwa minn din il-ligi li l-awtorita tinghata ‘delega’ biex tohrog ligijiet
sussidjarij;

llli fkazijiet bhal dawn, il-Qorti ghandha s-setgha li tistharreg is-siwi ta’
legislazzjoni bhal dik, mhux bis-setghat moghtijin lilha fl-azzjoni ta’
stharrig gudizzjarju ta’ azzjoni amministrattiva skond I-Artikolu 469A tal-
Kapitolu 12 tal-Ligijiet ta’ Malta, izda taht is-setghat ta’ stharrig usa’ li
jaghtiha I-Artikolu 32(1) tal-istess Kodic¢i. In-nuqqas ta’ tismija min-naha
tal-attri¢i ta’ dan I-artikolu ma jgibx nuqqas ta’ siwi tal-azzjoni taghha u
I-azzjoni, kif imfassla, ma fiha I-ebda kontradizzjoni u langas l-imharrek
ma ngab f'gaghda li ma setax jiddefendi I-kaz tieghu;”

23. 1l-Qorti tagbel perfettament ma’ dan I-insenjament u tqis illi I-bran
Citat jirraprezenta |-pozizzjoni korretta dwar il-poter tal-qrati ordinarji li
jissindikaw il-validita™ ta’ ligijiet sussidjarji. Ghaldaqgstant din il-Qorti hija
tal-fehma li s-sentenza appellata ma tistax tigi kkonfermata, hlief sa fejn

laqghat it-tielet ec¢ezzjoni tal-konvenuti.

24. Jehtieg issa ghalhekk illi tigi determinata I-e¢¢ezzjoni tal-konvenuti
li I-Att dwar ir-Regolatur ghas-Servizzi tal-Energija u I-llma (Kapitolu 545
tal-Ligijiet ta’ Malta) jipprovdi rimedju ghall-ilment tas-so¢jeta” attrici fl-
Artikoli 31 sa 34 u li allura hija kellha taghmel uzu minn dan ir-rimedju u
fit-termini perentorji stabbiliti minnu. Dan peress illi I-Ewwel Qorti
astjeniet milli tiehu konjizzjoni ta’ din I-e¢¢ezzjoni ghaliex laqghat I-
eccezzjonijiet preliminari I-ohra tal-konvenuti. L-Artikolu 32 (1) johloq ir-

rimedju li ghalih jaghmlu referenza I-konvenuti, u jipprovdi hekk:

“Jista’ jsir appell quddiem it-Tribunal ta’ Revizjoni Amministrattiva
minn kull decizjoni tar-Regolatur skont id-dispozizzjonijiet ta’ dan |-Att
u r-regolamenti maghmulin tahtu u kull persuna li thoss ruhha
aggravata b’xi decizjoni bhal dik ghandu jkollha I-jedd li taghmel appell.”
25. Minn qari ta’ dan l-artikolu huwa mill-ewwel evidenti li din I-
eccezzjoni tal-konvenuti m’ghandhiex mis-sewwa. L-Artikolu 32 (1) tal-
Kapitolu 545 tal-Ligijiet ta’ Malta jaghti rimed;ji li min inossu aggravat minn
xi decizjoni tar-Regolatur. Pero’, I-ilment tas-socjeta” attri¢i m’huwiex
minn decizjoni tar-Regolatur izda jitratta proprju I-Avviz Legali 235 tal-
2016. Dan I-Avviz Legali espressament jghid li r-regolamenti kontenuti
fih gew maghmula mill-Ministru ghall-Energija u s-Sahha. Ghalhekk
m’hemm |-ebda dubbju li r-rimedju stabbilit fl-Artikolu 32 (1) li ghalih

jaghmlu referenza I|-konvenuti mhuwiex applikabbli ghall-ilment tas-

socjeta’ attrici.

Decide

Ghal dawn il-motivi |-Qorti tilga’ I-appell tal-attri¢i sa fejn kompatibbli ma’

dak li nghad hawn fuq u tibdel is-sentenza appellata b’dan il-mod:

1. Ti¢had ir-raba’ u s-sitt e¢¢ezzjoni tar-Regolatur konvenut;

2. Tichad l-ewwel, it-tieni u s-seba’ e¢¢ezzjoni tal-Prim Ministru;

3. Thassar dik il-parti tas-sentenza li cahdet it-talbiet tal-attrici bhala

infondati fil-fatt u fid-dritt.

Ghall-kumplament tikkonferma s-sentenza appellata, b’dan li ticcara Ii t-
tielet e¢cezzjoni ta’ kull wiehed mill-konvenuti ntlagghet biss in kwantu

tirreferi ghat-talba 1(a) tar-rikors mahluf.

lI-Qorti tordna lill-attrici sabiex fi zmien tletin (30) gurnata mid-data ta’ din

is-sentenza, tipprezenta quddiem I-Ewwel Qorti nota li fiha:

1. Tispjega kif il-ligi sussidjarja hi ultra vires ghal dak li jirrigwarda I-aspett
proc¢edurali u/jew sostantiv (kif tmur kontra I-parent act) jekk ged tallega

xi nuqqgas simili;

ii. Tirregola ruhha dwar il-premessa li hemm ksur tal-Artikolu 1 tal-Ewwel

Protokoll tal-Konvenzjoni Ewropea,;

iii. Tghid ghalfejn il-ligi sussidjarja hi rragonevoli u mhux proporzjonata, u
dan bla pregudizzju dwar jekk ligi sussidjarja tistax tigi mistharga ghal xi

wahda minn dawk ir-ragunijiet.

L-ispejjez ta’ dan I-appell jithallsu in kwantu ghal 10% mis-socjeta” attrici

u in kwantu ghal 90% mill-konvenuti.

Tibghat I-atti lura quddiem |-Ewwel Qorti sabiex jissokta s-smigh tal-

kawza dwar il-mertu relatat mat-talba 1(b) tar-rikors mahluf u t-talbiet I-

ohra.
Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da

